
 

Redovni izvještaj dnevnih događaja i pojava 

 

Izvještaj se odnosi na događaje u vremenskom periodu od  04.09.2026. godine od  08:00 sati 

do 05.09.2026. godine do 08:00 sati. Prema podacima kojima raspolaže Kantonalni operativni 

centar CZ-e, službe od posebnog značaja radile su na izvršavanju svojih redovnih zadataka.    

 
POŽARI (LP-3) 
Grad Bihać - Požar na Plješevici je i dalje aktivan ali smanjenog inteziteta. Požar se 
danonoćno drži pod kontrolom kako se ne bi proširio prema četinarskoj šumi. Na dežurstvu 
su radnici šumarije Bihać. 
Vatrogasna jedinica grada Bihaća imala je četiri intervencije na gašenju požara: 

- od 10:35 do 11:15 sati u reonu Plješevice, gdje je gorjela šuma. 
- od 14:03 do 14:25 sati u ulici Ivana Franje Jukića, gdje je gorjela trava. 
- od 15:40 do 21:10 sati u reonu Plješevice, gdje je gorjela šuma. 
- od 16:21 do 19:40 sati u mjestu Bijelo Brdo, gdje su gorjele bale sijena i traktor.  

 
Općina Sanski Most - Vatrogasna jedinica općine Sanski Most imala je intervenciju na 
gašenju požara od 10:45 do 13:47 sati u mjestu Lušci Palanka, gdje je gorjela šuma. 
  
Općina Velika Kladuša - Vatrogasna jedinica općine Velika Kladuša imala je dvije  
intervencije na gašenju požara: 

- od 13:15 do 14:40 sati u mjestu Todorovska Slapnica, gdje je gorjela trava. 

- od 15:42 do 17:15 sati u mjestu Glinica, gdje je gorjela trava i nisko rastinje. 
 
Grad Cazin - Vatrogasna jedinica grada Cazina imala je intervenciju na gašenju požara 
od 21:35 ddo 22:50 sati u mjestu Beganovići, gdje gorjela starež.  
  
Ostale vatrogasne jedinice nisu imale intervencija. 
 
OBLAST SAOBRAĆAJA  (prohodnost puteva, drumski i željeznički saobraćaj) 
Svi magistralni i regionalni putevi na području kantona su prohodni.  Na graničnim prelazima 

promet putničkih vozila, za sada, protiče uz kraća zadržavanja. 

BEZBJEDNOST U SAOBRAĆAJU (LP-7) (saobraćajne nezgode) 

U protekla 24 sata na području Kantona desile su se četiri saobraćajne nezgode. 

Jedno lice zadobilo je teže tjelesne povrede, dva lica zadobila su lakše tjelesne povrede, te 

je pričinjena materijalna šteta. 

 

OŠTEĆENJA ELEKTRIČNE MREŽE (LP-18) 

Elektroenergetski sistem je stabilan. 

 

OBLAST  TELEKOMUNIKACIJA (LP-18) 

Telefonske veze funkcioniraju  u svim pravcima.  

 

OBLAST VODOSNABDIJEVANJA (LP-18) 

Grad Cazin - Zbog dugotrajnog perioda bez značajnijih padavina i ekstremno visokih 

temperatura, JKP Vodovod Cazin uputio je apel građanima na racionalnu potrošnju vode, 

upozoravajući da je stanje vodosnabdijevanja postalo izuzetno teško. Ističu kako su svjesni 

da dio građana već nekoliko dana nema uredno vodosnabdijevanje, ali naglašavaju da ulažu 



 

maksimalne napore kako bi svim korisnicima osigurali barem minimalne količine vode za piće 

i osnovne životne potrebe. Građanima je upućen poziv da vodu koriste savjesno, odgovorno 

i racionalno te da u ovom periodu izbjegavaju svaku nepotrebnu potrošnju pitke vode.   
  

Vodosnabdijevanje u ostalim općinama i gradovima je zadovoljavajuće. 

 

NEEKSPLODIRANA UBOJNA SREDSTVA NUS (LP-19) 

Nije bio prijava pronalaska NUS-a. 

 

METEOROLOŠKO-HIDROLOŠKA  SITUACIJA 

U gradu Bihaću u 07:00 sati temperatura je iznosila 18 oC.   

Vodostaj rijeke Une iznosi 21 cm, (početak obavještavanja je 100 cm). 

U općini Sanski Most u 07:00 sati temperatura je iznosila 17 oC.    

Vodostaj rijeke Sane iznosi 72 cm (početak obavještavanja je 310 cm). 

 

 
  


